
একটা কাউকে খুঁজি রোদ কিংবা,বর্ষায়
 বলা না বলা যাবতীয় কথার ভরশায়।
 একটা কাউকে খুঁজি
 চঞ্চলা এই আঁখির চাহুনিতে
 রোজই বেলা গড়ায়,ভোর সাঝ হয়,
 তবুও,এই বুভুক্ষু আঁখি
 অবচেতন হৃদয়ে কেবল তাকেই চিনতে চায়।
 একটা কাউকে খুঁজি প্রিয় সেই গিটারের তার জুড়ে,
 সুর সে যে আজন্ম রাজত্ব করে চলেছে হৃদমাঝারের বদ্ধ এই ছোট কুটির ঘরে।
 একটা কাউকে খুঁজি বেলা অবেলার চেনা প্রিয় সে সুরে,সুর ফুরিয়ে গেলেই কেন সে হারায় দূরে আরও বহুদূরে।
 তবু,না হয় রোজ দূর হতেই তারে দেখি,
 আঁখির তারায় তারায় রোজই জ্বলে যেন,
 ছেলেবেলায় দুহাতের মুঠোয় আঁকড়ে থাকা ভীষন প্রিয় সেই স্মৃতির জোনাকি।
 একটা কাউকে খুঁজি এই নিষিদ্ধ দিনের চেনা গানে,
 চেনা অচেনার সহস্র বেড়াজাল মাড়িয়ে রোজ যেন মন,
 তারেই কেবল টানে।

